
Sisimiut 17. maj 2011
 
Inatsisartut Suleriaasianni § 37 naapertorlugu matumuuna Naalakkersuisunut apeqqut imaattoq 
saqqummiuppara:

Naalakkersuisunut Apeqqut: 
1. Sisimiuniit Kangerlussuarmut aqqusineqalersinnaaneranik pilersaarut  Angallanner-

mut Ataatsimiititaliarsuarmit  piviusorsiortuunnginneralugu nalilerneqartoq  Naalak-
kersuisunit aamma taama isumaqarfigineqarpa?

2. Sisimiut  Kangerlussuullu  akornanni  aqqusinissaq  piviusunngortinneqassagaluarpat 
takornariaqarnikkut taassumallu kingunerisaanik nunatsinnut aningaasatigut qanoq 
iluaqutaasinnaassuseqartiginera Naalakkersuisunit misissuiffigineqarnikuua?

(Inatsisartuni ilaasortaq, Malik Berthelsen Siumut)

Tunngavilersuut:
Angallannermut  Ataatsimiititaliarsuup  eqikkaalluni  saqqummiussaani  Sisimiuniit  Kangerlus-
suarmut  aqqusinniorsinnaaneq  ima  naatsigisumik  oqaatigivaa  aqqusinissaq  piviusorsiortuu-
nngimmat samminisaa takinerusariaqanngilaq.

Sisimiut Kangerlussuarlu Ilulissat avatangiisiatuulli iluliarsuaqanngikkaluarlutik pineqartut marluk 
akornanni  nunatarujussuaq  takornariaqarnerup  siuarsaaffigineqarnissaanut  periarfissanik 
ulikkaavippoq.   Soorlu  ilaatigut  Igvdlo  Mountainikkut  Aqqutikitsumi  sisorariartarfissarsuartut 
piukkussaat/pilersaarutaat  aqqutaani  inissisimasoq.  Taannalu  piviusunngortinneqarsinnaavoq 
aatsaat Sisimiuniit Kangerlussuarmut aqqusineq piviusunngortinneqarpat.

Aatsitassarsiornerup  ineriartortinneqarnissaatulli  takornariaqarnerup  ineriartortinnissaa  pingaa-
ruteqartigaaq.  Takornariaqarnermi  tassaavoq  nunarsuaq  inoqartillugu  aningaasarsiutigineqartuar-
tussaq aammalu tamakkiisumik nunaqavissunik sulisoqarluni ingerlanneqarsinnaasoq.


